
逐家好！歡迎收看快樂電視台，下面是今仔日欲報導的新聞 

 

▲南投縣長林明溱表示，南投除了發展觀光，嘛愛認真拚經濟，猶

閣愛拚永續。埔里福興溫泉、微型園區、南投市旺來園區、草屯手

工藝智慧園區、竹山竹藝園區，遮的這馬攏已經咧進行矣！伊閣招

真濟企業來南投投資，創造就業機會，欲予逐家過較好的生活。 

 

▲咱定定聽著「食水果對身體真好」，叫是加減食水果就一定是好

的，敢真正是按呢？水果食著方法確實對身體健康有幫贊，毋過若

是食毋著水果抑是食傷濟，顛倒會拍歹身體。其中有四項水果，糖

分特別懸，親像─榴槤、西瓜、龍眼、荔枝，這幾項水果真捷看

著，嘛真濟人愛食，毋過若無細膩，食傷濟就毋好，尤其若是有糖

尿病的人，愛有撙節，千萬毋通食過頭。 

 

▲今仔日是二十四節氣的「夏至」，佇中晝，日頭九十度直照北回歸

線，就是一年當中日時上長，暗時上短的一工。有一句俗諺講「夏

至,風颱就出世」意思就是夏至是雨水期尾，紲落來就是風颱天的季

節。閣有一句話講「夏至，愛食無愛去」意思是講，夏至矣，天氣

會愈來愈熱，人會懶懶無愛出門。這攏是講熱人到矣，愛注意補充

水分，毋通予日頭曝甲著痧。 

以上新聞報導到遮，我是第【】號，感謝逐家的收看 


